
     „ DOMSKI ŽIVOT“ 
„ Što ne boli nije život, što ne prolazi nije sreća“ –Ivo Andrić 

                                                                      KORISNICI PIŠU… 

“PUtOvaNja” 

Godišnja se doba smjenjuju, 

kao sunce mjesečev sjaj. 

Lastavice odlaze i vraćaju se, 

samo putovanja nemaju kraj. 

Putovanje je kao bajka, 

koja nadu u bolje daje. 

Možda sam kao dijete, 

doručkovala Kolumbovo jaje. 

Iza sedam mora, 

more. 

Nestrpljiva plima, sjetna oseka. 

Poruka u boci iz pamtivijeka, 

na mene čeka. 

Iza sedam gora, 



   

  

gora. 

Jela sanja, bor šumi. 

Zavjesa na ovdje pada, 

kada se putovati naumi. 

Iza sedam gradova, 

grad. 

Legende, znamenitosti, vreva… 

Za koji se odlučiti, 

od toliko ključeva. 

Tamo negdje gdje me niko ne zna, 

čeka me moja lastavica. 

Sve dok mi srce kuca, 

gledat ću te sa razglednica. 

 

 

                                                  Kazivala : Jamaković Bedrija 

( Iz KNjIge “ Živa slova spomenara sugrađana treće 

dObI”, aUtORa MIRSada bećirbaŠića) 

 



 
 
 
 
 
 
 

DAMA 

Ja sam dama, 

nezgodna i sama. 

Volim zdravu hranu, 

da jedem. 

Volim kafu, dva puta 

dnevno da pijem. 

Čaj volim da pijem, 

samo kad treba, 

da me zagrije. 

Volim i da spavam, 

tako svoju dušu 

zagrijavam. 

Volim i društvo, 

Kad me pozovu 

na planinu, 

da jedemo, 

vruću jagnjetinu. 

Volim ljeti otići na more, 

i sunčati se sve do zore. 

                                              AUTOR: Bičo Refija 



   

  

LIKOVNA RADIONICA 

 

 Sanela me zamolila da joj demonstriram rad koji ja radim sa 

salvetama, tj., da se vidimo i upoznamo sa tehnikom rada. Pristao 

sam odmah, a dogovor je pao u sljedećih dan ili dva. 

 Vahida je tu u žiriju i ona će biti glavni posmatrač, te voditi 

evidenciju ko radi i kako se radi, i šta sve treba da bi to bilo na 

jednom mašala nivou.  

Došlo je i to jutro i tačno u devet sati, Sanela i Vahida su tamo, 

a i ja. Dolazi Meho i Bedra, a tu je i gospođa Mevzeta, prvi put da se 

upozna i da vidi nas likovnjake.  

Rabija nekada dođe rano, a nekada dođe kada mi polazimo, 

Amer je sa nama, Samir ponekada. 

Milka je sa nama ali u zadnje vrijeme mora da ispoštuje 

poštedu. 

Neću ni upisivati ko sve navraća spisak bi bio podug, to su oni 

koji nakratko navrate i odu. 

Mirko je bio jedan dan ne znam hoće li više dolaziti.  Prihvatili 

smo se posla, savijali smo salvete, i smijali se Bedriji koja 

kaže:”Bože dragi, da sam juče umrla ne bih ovo znala raditi.” 

Vahida dodaje: “ Ne boj se naučićeš ti ovdje još dosta toga, možda i 

previše, kažeš da si prošla dosta toga i radila svašta nešto, prošla 

mnogo svijeta, ali nisi živjela sa ovoliko ljudi.” 



 
 
 
 
 
 
 

Mevzeta nas nasmijava svojim šalama do suza. Ona mota 

salvete i usput nam daje motivacije za rad.  

Meho ubaci neku starinsku šalu, i opet tako redom Mevzeta, 

Meho i ja pričamo šale i odjedanput se neko sjeti vrijeme je za 

razlaz. Tako je svakog dana, i na kraju se vidi rezultat, logo našeg 

Centra je gotov.  

                                                                  aUtOR: beŠIć Mugdin 

 

HUMOR  vICevI I Šale 

 

“ Šta je opasnije žena ili zmija”- žena je opasnija za zmije ima 

protuotrov.” 

 

“ Pitaju Muju šta je bolje biti idiot ili ćelav? Pa idiot, manje se vidi. 

 

Zet zabrinuto pita doktora za zdravlje svoje punice  

- Šta je doktore- a on će na to , ono najgore.” 

- Zet će na to: “Pa recite istinu, doktor onda - pa nije joj ništa.” 

-  

- Od žene traži savjet i šta god ti ona savjetuje, uradi upravo 

obrnuto, i znaj da si uradio pametno. 



   

  

- Sve učene djevojke ostale bi čitavog života djevojke, kada bi na 

zemlji živjeli samo pametni muškarci.  

-  

- Lijepa je svaka žena, osim one koja misli da to nije i one koja 

misli da to jeste. 

 

                                     aUtOR: beŠIć Mugdin 

 

 

POSJETA LUTRIJE BIH 

 

Lutrija BiH je u četvrtak, 3. marta organizovala druženje sa 

korisnicima. Ovom prilikom upriličen je zabavno-muzički program za 

korisnike centra koji su imali priliku da uživaju u interpretaciji 

starogradskih pjesama. 

Pored muzičkog dijela programa, organizovana je i tombola gdje 

su učesnici imali priliku da osvoje dodatne nagrade. 

Predstavnici Lutrije BiH su tokom posjete iskoristili priliku da 

porazgovaraju sa korisnicima centra te su im uručili prigodne poklone i 

žute Bingo listiće za 1. ovogodišnje vanredno kolo igre TV Bingo čije 

izvlačenje je bilo 9. marta na programu Federalne televizije. Lutrija BiH 

je obećala nastavak dalje saradnje i u budućnosti, a njihova posjeta je 

izuzetno obradovala korisnike. 

 

 

 



 
 
 
 
 
 
 

Slike posjete Lutrije BiH

 



   

  

POSJETA UČeNIKa SRedNje eKONOMSKe ŠKOle I II gIMNazIje 

 

Povodom obilježavanja Osmog marta naš Centar su obradovale posjete 

sarajevskih srednjoškolaca. Korisnici su bili oduševljeni posjetom učenika, 

koji su ih počastili, organizovali kulturno-zabavni sadržaj, a na kraju I 

tombolu sa nagradnim fondom za sedam nagrada. Nadamo se i daljoj 

uspješnoj saradnji.  

 

SLIKE SA POSJETE 

 
 

 

 



 
 
 
 
 
 
 

 
 

 

 
 



   

  

Članovi Rotaract kluba u posjeti GerontoloŠkom 
centru 

 

Već nekoliko godina zaredom članovi Rotaract kluba doniraju 

sami ili u partnerstvu s određenim firmama, cvijeće za sve korisnice u 

Centru, te organizuju druženje uz muziku i piće povodom 8. marta, Dana 

žena. 

Tako je i ove godine obilježen 8. mart na opštu radost svih korisnika. 

Hvala im na tome što naše korisnice nisu zaboravljene. 

SLIKE POSJETE ROTARACT KLUBA 

 

 



 
 
 
 
 
 
 

 

 



   

  

POSJETA ČLANOVA KLUBOVA LEO I INTERACT 

U ovom mjesecu korisnici su imali prlike da se druže sa mladim 

volonterima iz klubova Leo i Interact. Ove dvije odvojene posjete unijele su 

dašak radosti i vedrine koje samo mladi ljudi mogu da unesu. Volonteri su 

počastili korisnike, družili se uz gitaru i harmoniku te pjesmom, uljepšali dan. 

Takođe su igrali i domino, šah, karte i “Čovječe, ne ljuti se”.    

Slike sa posjete Leo klub

 

 

 

 



 
 
 
 
 
 
 

Slike sa posjete interact Club 

 

 



   

  

Bingo 

 

DOBITNICA NAGRADNE IGRE BINGO ZA MJESEC mart JE karaman 

razija. ČESTITAMO!!! 

 

 

 

 


